Perthynas ag eraill

Dewis tîm
Thema: 


Peidio barnu pobl oddi wrth eu hymddangosiad
Cefndir Beiblaidd:
Ioan 7.24; Iesu yn dewis ei ddisgyblion; tröedigaeth Paul.
Cymeriadau:

Pyped 1





Pyped 2





Arweinydd


Offer:


Pêl
Y 2 byped yn ymddangos  yn ffraeo.

Pyped 1:
Na, dydw i ddim yn mynd i dy ddewis i’r tîm. Rwyt ti’n rhy fach a dwyt ti ddim yn gallu dal pêl

Pyped 2:

Does dim rhaid i neb fod yn dal i chwarae criced!


Pyped 1:
Oes.  Mae angen bod yn dal i stopio’r bêl os ydy rhywun yn taro’r bêl uwch dy ben.


Pyped: 2
.
Ond rydw i’n gallu neidio, a rhedeg yn gyflym. 

Pyped 1:

Na ydy’r ateb!
Pyped 2:

Dydy hyn ddim yn deg!

(yr arweinydd yn dod at y pypedau)

Arweinydd:

Beth sy’n bod?

Pyped 2:
Mae ..........(enw’r pyped) yn annheg. Dydy o ddim yn barod i fi chwarae yn y tîm  criced.

Pyped 1:

Dwyt ti ddim yn gallu chwarae criced.
Pyped:

Ydw!
Arweinydd:

(yn siarad gyda Pyped 1)


Sut wyt ti’n gwybod?
.

Pyped 1:

Gwybod beth?


Arweinydd:

Bod ............(enw Pyped 2) yn methu chwarae criced.
Pyped 1:

Mae gen i lygaid!  Mae o’n rhy fach.  

Arweinydd:
Ond dydy hynny ddim yn golygu ei fod o’n methu chwarae criced.
Weithiau mae person yn gallu gwneud mwy na mae pawb arall yn ei feddwl.
Pyped 1:

Dydw i ddim yn deall.
Arweinydd:
Dw i’n cofio darllen am fachgen o America.  Roedd ei deulu yn dlawd iawn.  Daeth yn ffrind i fachgen o’r enw Jimmy ac roedd Jimmy yn nai i ganwr gwlad enwog o’r enw Lonzo Green. Doedd y bachgen tlawd yma ddim yn cael mynd i dŷ Jimmy achos bod rhieni Jimmy  yn meddwl bod y bachgen tlawd yma yn “trash”, gair yr Americanwyr am sbwriel, neu rubbish.  Felly roedd y ddau ffrind yn cyfarfod yn yr awyr agored.

Pyped 2:

I beth?
Arweinydd:
I drio chwarae gitâr.  Ac un diwrnod gwelodd ewythr Jimmy, Lonzo Green y ddau yn trio chwarae’r gitâr, ac fe diwniodd Lonzo yr hen gitâr oedd gan y bachgen tlawd a dysgu ychydig o gordiau iddo.  Roedd y bachgen yn ddiolchgar iawn.    Ond doedd Lonzo na neb arall yn meddwl y byddai’r bachgen hwnnw yn gwneud rhywbeth o’i fywyd. Roedden nhw’n anghywir.  Wyddoch chi pwy oedd y bachgen yna?
Pyped 1:

Pwy?
Arweinydd:

Elvis Presley!
Pyped 2:

Elvis Presley?

Arweinydd:
Ie, Elvis Presley.  Roedd pobl yn edrych ar Elvis ac yn ei farnu achos ei fod yn fod o’r rhan dlawd yn y ddinas.  Mae hwn yn dda i ddim, medden nhw.  Ond roedden nhw’n anghywir. Dywedodd Iesu “Stopiwch fod mor arwynebol wrth farnu; barnwch yn gywir bob amser”, ac mae’n wir.
Pyped 1:
Efallai bod ti’n iawn.  Rhoddodd Iesu gyfle i’r bobl mwyaf od i fod yn ddisgyblion iddo.  Meddyliwch!  Pysgotwr tlawd fel Pedr, a dyn casglu trethi fel Mathew yn  gweithio dros Dduw.
Arweinydd:
Ie.  Cafodd llawer o bobl annisgwyl eu dewis i fod yn rhan o Dîm Iesu.
Pyped 1:
Iawn.  Roeddwn i’n anghywir yn dy farnu achos dy daldra.  Felly fe gei di un cyfle gen i.  Rhaid i ti daflu’r bêl yma yn bell.
Pyped 2:

Hawdd!  Dim problem!




(cymryd y bêl a’i thaflu.....ond ddim yn bell iawn)


Dyna ni – rydw i YN gallu taflu pêl!

Pyped 1:
Wyt – fel pry copyn heb freichiau!  O’r blaen roeddwn i’n dweud bod ti’n methu chwarae criced achos mod i’n dy farnu di oddi wrth dy ymddangosiad 


Arweinydd:

Ac mae hynny’n anghywir.
Pyped 1:
Ac mae hynny’n anghywir.  Ond erbyn hyn dw i wedi gweld sut  wyt ti’n taflu pêl, a dw i’n gwybod bod ti’n methu chwarae criced.  Felly dwyt ti ddim yn y tîm.

Pyped 2:
O!  Plîs!

Pyped 1:
Na, na a na! 


(exit pyped 1)

Pyped 2:
Dw i’n mynd i ymarfer. Os oedd Mathew yn gallu bod yn aelod o dîm Iesu, dw i’n siŵr y ca i fod yn rhan o’r tîm criced.  Dw i’n mynd i’r nets i ymarfer.  Hwyl!
Arweinydd:

Hwyl!
Exit  pawb

